
Asasara Anthon Frederiksen 

Attartortut anisitaasarnerannut tunngatillugu apeqquteqaaternut 

nassiunneqartumut qujanaq. 

1. Suna aamma suut pissutaapput inuit ilaqutariillu inigisaminniit 

anisitaanissaminnut ulorianartorsiortut taama 

amerleriapiloorsimatiginerannut? 

 

Akissut: A/S Inissiaatileqatigiiffik INI paasissutissiivoq 2014-imi attartukkani 

139-ini attartortunik anisitsisoqarsimasoq. 2015-imi 31. august 2015 tikillugu, 

suliassanit 907-init politiinut ingerlateqqinneqartunit, attartukkani 163-ini 

anisitsisoqarsimavoq. Tassunga sanilliukkaanni 2014-imi suliassat 860-it 

politiinut ingerlateqqinneqarsimallutik. Anisitsinerit amerlanerpaartaat 

ineqarnermut akiliuteqartannginnermik pissuteqarput. 2014-imiit 2015-imut 

amerliartornerat, akiitsut ataatsimut isigalugit qaffakkiartornerannut 

attuumassuteqarpoq.   

2. Anisitaanissamik piumasaqaatit 907-it politiinut nassiunneqarsimasuniit 

inoqutigiit inuillu ataatsimut katillugit qassit pineqarpat aamma 

taakkunannga meeqqat inuusuttuaqqallu 18-it inorlugit ukiullit qassiuppat? 

 

Akissut: A/S Inissiaatileqatigiiffik INI paasissutissiivoq, inuit anisitsinissamik 

piumasaqaatini pineqartunut ilaasut amerlassusaat pillugit, ilanngullugu meeqqat 

inuusuttullu 18-it inorlugit ukiullit amerlassusaat, paasissutissanik A/S 

Inissiaatileqatigiiffik INI pigisaqanngitsoq. 

3. Meeqqat inuusuttuaqqallu angerlarsimaffiup avataanut inissinneqarsimasut 

ilaqarnerlutik angajoqqaanik inigisaminniit anisitaasimasunik? 

 

Akissut: A/S Inissiaatileqatigiiffik INI paasissutissiivoq, meeqqat 

angerlarsimaffiup avataanut inissinneqarsimasut qassiunersut pillugit 

paasissutissanik A/S Inissiaatileqatigiiffik INI pigisaqanngitsoq. Paasissutissat 

taakkua kommuninit pigineqarput aammalu A/S Inissiaatileqatigiiffik INI-mit 

pissarsiarineqarsinnaanatik. 

4. A/S inissiaatileqatigiiffik INI-miit siunnersorti atorlugu 

isumaqatigiissusiortarneq ineqartunut immikkut isumaqatigiissusiornermut 

atatillugu akiliuteqartitsisoqartarpaa? 

 

Akissut: Naamik, siunnersuinermut atatillugu akiliuteqartitsisoqartanngilaq, 

Inussiarnersumik inuulluaqqusillunga 

 

 

 

Knud Kristiansen 

 

 


